Almannavarnarnefnd


Fundur haldinn í Almannavarnanefnd Hveragerðis miðvikudaginn 10. janúar 2007, kl. 17:00. Fundarstaður var stjórnstöð AV-Hveragerðis, Sunnumörk 2, Hveragerði. Á fundinn mættu Ólafur Helgi Kjartansson, lögreglustjóri, Eyvindur Bjarnason, fulltrúi sýslumanns, Guðmundur F. Baldursson, bæjartæknifræðingur, Snorri Baldursson, slökkviliðsstjóri, Össur Friðgeirsson, vettvangsstjóri og Aldís Hafsteinsdóttir, bæjarstjóri, sem ritaði fundargerð í tölvu.  Fjarverandi voru Úlfur Björnsson, fulltrúi Rauða krossdeildar Hveragerðis, Sveinn Sigurjónsson, fulltrúi HSSH og Sigurður Baldursson, heilsugæslulæknir.

Eyvindur setti fund og bauð fundarmenn velkomna 

Eftirfarandi mál voru tekin fyrir:

1. Samlestur viðbragðsáætlunar AV-Hveragerðis.

Viðbragðsáætlun Almannavarna Hveragerðisbæjar lesin yfir sameiginlega og athugasemdir skráðar.

2. Skipulag almannavarna í Árnessýslu.

Sýslumaður gerði grein fyrir fundi sem fyrirhugaður er fljótlega með þeim Almannavarnanefndum sem bregðast þurftu við flóðum í desember síðastliðnum ásamt viðbragðsaðilum.  Á þeim fundi verður einnig rætt um mögulega sameiningu AV nefnda í Árnessýslu.  Bæjarstjórn Hveragerðisbæjar verður upplýst um niðurstöðu fundarins. 

3. Upplýsingahandbók AV-Hveragerðis, uppfærsla.

Nauðsynlegt er að uppfæra upplýsingar í handbók um Almannavarnir Hveragerðisbæjar.  Bæjartæknifræðingi falið að sjá til þess að réttar upplýsingar séu í handbókinni.

4. Viðbragðsáætlun vegna farsótta.

Formaður og bæjarstjóri sóttu fund nýverið sem haldinn var á vegum Landlæknisembættisins um viðbrögð við hugsanlegum farsóttafaraldri.   Bæjartæknifræðingur kynnti einnig gerð viðbragðsáætlunar vegna sama unna fyrir Hveragerðisbæ. Nefndarmenn munu kynna sér áætlunina og fjalla nánar um málið á næsta fundi nefndarinnar.

5. Fjarskiptamál og búnaður AV-Hveragerðis.

Kynntir minnispunktar frá Lárusi Kristni Guðmundssyni fyrrv. formanni HSSH varðandi fjarskiptabúnað.  Ákveðið að fara betur yfir þessi atriði á næsta fundi.

6. Vettvangsstjóri, námskeið.

Össur gerði grein fyrir því að hann hefði nú lokið fullnaðarnámskeiði í vettvangsstjórn.  

7. Önnur mál.

Sýslumaður þakkaði fyrir góðan fund og lýsti yfir sérstakri ánægju með störf Almannavarnarnefndar Hveragerðisbæjar.

Næsti fundur nefndarinnar verður haldinn miðvikudaginn 7. febrúar kl. 17.

Fleira ekki gert og fundi slitið kl. 19:30.

